
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২২
একেই কি বলে সভ্যতা?



 পয়ো। এর পর হলে ভাল হয় না?

 চৈতন। না না, পরে আবার কেন? শুভকর্ম্মে বিলম্বে কাজ কি।

 পয়ো। আচ্ছ। তবে গাই, (যন্ত্রী দিগের প্রতি) আড় খেম্টা।



গীত।

রাগিণী শঙ্করা, তাল খেমটা।






এখনকি আর্ নাগর্ তোমার্
আমার্ পুতি, তেমন্ আছে।

নূতন পেয়ে পুরাতনে
তোমার্ সে যতন্ গিয়েছে।


তখনকার ভাব থাকতো যদি,

তোমায়্ পেতেম্ নিরবধি,

এখন্, ওহে গুণনিধি,
আমায় বিধি বাম হয়েছে।


যা হবার্ আমার হবে,

তুমি তো হে সুখে রবে,

বল দেখি শুনি তবে,
কোন নতুনে মন মজেছে॥






 সকলে। কিয়াবাৎ, সাবাস্, বেঁচে থাক বাবা, জীতা রাও বাবা।

 চৈতন। ও বলাই বাবু, তুমি কেমন সাকী হে?

 বলাই। সাকী আবার কি?

 চৈতন। যে মদ দেয় তাকে পারসীতে সাকী বলে।

 শিবু। (গাইয়া) “গর্ ইয়ার নহো সাকী”।—

